2 класс

Ютазенть мельс ледстямо.

Валонь диктантт.

1. Сокст, сексь, селмот, чувто, тумо, тюжа, мелявкс, сталмо, стяко, реве, лавсь.

2. Сермадынк ансяк кудонь ракшатнень: сараз, туво, пурька, ватракш, вашо, реве, скал, ваз, ривезь, алаша, катка, киска, верьгиз, нумоло, атякш.

3. Сермадынк ансяк чувтонь лемтнень: килей, пой, капста, лепе, чукшторов, тумо, пешкс, инзей, лемзеркс, умарькс, чурька, пиче, куз.

Списываният.

Путнинк лотксема тешкстнэнь.

1.  Ур.

Вирьсэ касы сэрей пиче пичесэнть ундо ундосо эри ур уронть улить ур левкскензэ сынь вишинеть.

2.  Катка.

Крыльця лангсо мазый катка сон уды онстонзо сон неи чеерть чинь лембе налтнэ эждить кутмерензэ.

Диктантт.

Минек лейнесь.

Кизна минек лейнесь вишкине. Лейсэ эрить ламо калт. Лейненть чиресэ вирь. Тосо касыть кузт ды пичеть.

Сярдо.

Вирьсэ эри сярдо. Сон ярсы тикшеде ды вечки сал. Сярдось – виев  идем ракша. Сонзэ покшт ды мазыйть сюронзо.

Гайть ды букват.

Валонь диктантт.

Алга черькстынк сеть валтнэнь косо гайтне зняро жо зняро букватне.

1. Сал, оска, пакся, вальма, вал, кельме, сод, варма, верь, сельмукшт.

2. Якшамо, лей, нурдо, чувто, эмеж, чурька, нимиляв, ендол, кардо,лопа.

3. Цеця, яксярго, лишме, пель, каштом, кудо, ям, судо, пеель, велькс.

Списывания.

Сермадынк, зняро гайть ды букват эрьва валсо:

Сезяка, ялга, овто, ловсо, кев, сеель, шекшата, майка, сюро, видьме.

Диктантт.

Пушок.

Митянь ули катказо Пушок. Пушок вечки налксеме чувтонь тарадсо. Весть Витя кувать вешнесь Пушоконь. А каткась аштесь вальма лангсо.

Пиземе.

Чопода пель састо копачизе менеленть. Теевсь чопода. Ушодовсь пиземе. Юлянь ули зонтикезэ. Сон панжизе зонтонзо. Юлянь пиземесь а начтсы.

Кудосо.

Гриша ды Юра кудосо ськамост. Аваст тусь лавкав. Церынетне налксить. Гриша строи кудо кубикстэ. Юрань кедьсэ машина.

Гласной гайть ды букват.

Валонь диктантт.

Сермадынк ансяк сеть валтнэнь, конат ушодовить гласной буквасто.

1. Алаша, пакся, ундо, вальма, якшамо, евкс, нардамо, ур, сексь, ульма, ацавкс, сэдь, ош, ава, пире, ялга.

2. Эрямо, кудо, кужо, ушо, суре, атякш,урок, чама, артовкс, килей, ежо, моро, ендол, эй, сэдь, оршамо, ярмак, орма.

3. Киштема, умок, серма, удома, оймси, пиже, ожо, салыця, ашо, ям, кирмалав, умбрав, пиципалакс, ловсо,икеле, ильтявкс, ашко.

Диктантт.

Валске.

Вана валскесь. Таня ды Алена молить паксяв.Тосо важоди аваст. Сон уряды якстерькат. Тейтернетне кандыть тензэ ярсамс кши ды ловсо. 

Заданиясь: кочкинк ды сермадынк валтнэнь, конат ушодовить гласной буквасто ды сермадынк зяро неть валтнэсэ гайтне ды букватне.

Кизна.

Кизна Боря ды Люба эрясть бабаст кедьсэ. Маней читнестэ эйкакштне якасть вирев. Тосо сынь кочкасть инзейть ды пангт. Пек паро кизна вирьсэ!

Заданиясь: кочкинк ды сермадынк валтнэнь, конат ушодовить гласной буквасто ды сермадынк зяро неть валтнэсэ гайтне ды букватне.

Согласной гайть ды букват.

Валонь диктантт.

Сермадынк ансяк сеть валтнэнь, конат ушодовить согласной буквасто.

1. Бойка, ежов, сезяка, ульме, леля, казне, ютась, кизэ, вирь, алов, локшо, тол, куракш, лопа.

2. Ведь, якамс, вий, седей, ойме, кундамс, озамс, канды, школа, умарь, кал, ловсо, вакан, арсема, панар.

3. Авардемс, машина, церыне, эйкакш, пильге, цеця, овто, киякс, седей, онгомс, тикше, шалт, алкине, давол, урнома, ломань.

Диктантт.

Шекшата.

Шекшатась вирень доктор. Сон пичкавты сэредиця чувтотнень. Овсе алкуксонь доктор вачкои виев нерьсэнзэ сыре чувтот-вешни сэредиця таркат.

Телентень анокстамо.

Курок сыть якшамотне. Авась шли вальмат. Нина ды Саша лездыть аваст туртов. Сынь анокстыть конев ды клей. Тетяст карми вальмань клеямо.

Слог. 

Валонь диктантт.

Алга черькстынк сеть валтнэнь, конат аштить вейке слогсто.

1. Кев, сюлмо, тев, сад, маней, сезяка, лов, ков, слог, лавшо, лавсь.

2. Алаша, юла, вал, пов, сэдь, цеця, ведь, сура, кире, велькс, юдма.

3. Левкс, киякс, ян, ямкст, столь, теле, тансть, часия, кшни, пикс, пе.

Максозь валтнэстэ алга черькстынк гласной букватнень ды евтынк, зяро слогт неть валтнэсэ.

1. Книга, самолет, пеште, килей, куяр, оля, вальма, сукс, варака, каямс, озяз, ваямо.

2. Чапамо, розь, ризаня, оймсема, оя, онкст (удила), модамарь, ие, ур, чама, карькс, ал.

Диктантт.

Килей.

Сась сексь. Килеень лопатне ожолгадсть ды састыне вельтить начко моданть. Курок ушоды телесь. Пры лов. Килеесь карми удомо тундос.

Каль.

Леенть чиресэ касы каль. Сон нолдынзе тарадонзо ведентень. Тусто тарадонзо потс кекшсь вишка калнэ. Чинь лембе налтнэ эждить моданть. Чевте варминесь налкси калень тарадсо. 

Валонь кандомась.

Валонь диктантт.

Сермадомто явинк слогонь-слог.

1. Менель, веле, симема, пиземе, сезяка, варма, ковол, моро, карво, лишме.

2. Кувсема, кев, лакамо, лейне, пейне, лакамо, чаро, ян, ризкс, куяр, чилисема.

3. Яксярго, овто, ведьбайге, сайнема, ведьгев, кирякстнема, тешкс, кайгарч (суслик), рисьме.

4. Гайка, пейдема, куракш, баягине, эрьге, венч, лазкс, сэря, тейтерь, сельге.

Диктантт.

Вирьсэ.

Лиядозь лопинетне певерсть чувтнэнь лангсто. Якшамось пансинзе вирень вишка ракшатнень норава. Вана тумоюронть алов ношкстась чеерне. Нусманя сексень виресь.

Сексь.

Якшамо. Пургси нусманя пиземе. Сыре пиченть лангсо ур. Сон каявтызе пичень тарад лангсто костязь пангонть. Те уронть обедэзэ. Сон костизе те пангонть кизна.

Э ды Е гласной букватне.

Диктантт.

Сережа эри Самарасо. Сынст кудонть вакска чуди Рав леесь. Эрьва валске Сережа яки школав. Сон пек вечки ловномо. Сережань кудосо ламо книганзо.

Менелень тюст.

Монень сехте пек вечкеви сэнь тюсось. Сон вастневи ломань сельмсэ, ведьсэ, менельсэ. Менельсэ те тюсось сехте мазый. Менелесь эрьва ендо невти сэнь тюсонть мазычинзэ.

Катка ды киска.

Велесэ Наста бабань ули катказо. Катканть лемезэ Барсик. Ушосо эри кискине Шарик. Барсик вечки налксеме кисканть марто. Сон кундси Шарикень пулонзо ды пилензэ эйсэ. Шарик ирны.

Валт жи, ши слог марто

(ча, ща, чу, щу слогтне).

Валонь диктантт.

1. Машина, вашине, тюжине, вишине, панжизе, ажия, тикшине, кши, веши, бажить.

2. Шивечь (портной), коршизе, ружия, ашине, капшиця, оршизе, экшине, кужине, пижине, унжине.
3. Чачомс, чаро, чурька, пачалго,  качамо, чувто, чапамо, чама, чуди, чаво, чудикерькс.

4. Чалгамс, чавомс, Ключагин Петр, копачамс, част, чакш, пичумарь, почаня, чопода, чавка (галка).

Диктантт.

1) Варма алашанть мазый вашинезэ.  2) Тюжине катка левкскесь таго кундась чеерь.  3) Кшись эряви ванстомс, сонзэ кастомазо пек стака тев.  4) Машинатне лездыть ломанентень эрьва тевсэ.

1) Кизна чипаесь псистэ эжди. 2) Шивечесь сты оршамопель.  3) Вирень ванстыцясь кудосо кирди ружия. 4) Чевте ашине ловось вельтизе моданть.   5) Тунда килеесь орши пиже оршамот.

1) Каткась шли чаманзо – учок инжеть.  2) Чудить чудикерькст. Жойнезь ды шалнозь вастыть сынь тундонь самонть.  3) Сексня чувтотнень лопаст ожолгадыть ды сэтьместэ каштордозь певерить начко моданть лангс.

1) Седеесь чави, теке молоткасо.  2) Мон чарькодинь, мекс покордымим авам.  3) Чурькась чапамо, но эйсэнзэ ламо витаминт. 4) Бути качамось моли витьстэ менельс – учок якшамот. 5) Петр Ключагин Мордовиянь содавикс поэт.

Е, Ю, Я букватне.

Валонь диктантт.

1. Ендол, юдма, юла, якшамо, ежов, елганя, якстере, ям, ян, ютамс, ямкст, евтамс, якамс.

2. Евкс, юр, явомс, яжамс, юртава, ярсамопель, юводема, ютыця, евтнема, якстерькай, енкс, ялга.

3. Каян, ваямс, сея, теемс, киякс, куяр, лия, наянчи (упрямство), зыян, пеель, сеель, саемс.

4. Сянго, селмот, тюжа, керямс, сексь, куця, сятко, текшке, серма, цеков, цянав.

5. Велямс, идиця, инязор, лемзер, сядо, конев, сюкоро, коня, сюкоро, тюс, цюрка,пандя.

Задания марто списываният.

Заданиясь: точкатнень таркас путодо смустень коряс ладиця Ё, Ю, Я гласной буква.

1. Мишань …лаксонзо лемезэ Коля. Вирень ванстыцясь …тась вирень пачк идем ракшань …ннэва. Бабам …втнесь тенек кезэрень пингень …вкс. Оля лездась сыре ломанентень …тамс кинь трокс.

2. Зэрькстась пурьгине, кивчкадсь …ндол, ушодовсь виев пиземе. Вармась течи пуви чилисема …ндо. Минек садсо кенерсть умартне, чувтонть лангсо теке мазый …кстере оскат. Сексня нармунтне туить лембе масторов, сынь пелить …кшамодо.

Диктантт.

Ялгат.

Коля сэреди. Ашти сон кудосо ды ваны вальмава. Апак учо вальмантень лиссь якстере шарик. Шарикесь нурсесь сурине лангсо. Те Миша ды Катя састь ялганть варштамо.
Умарькске.

Кудонть вакссо касы вишкине умарькске. Сексень варматне кармасть янгамо ды синдеме сонзэ. Оля баба стявтсь вакссозонзо палкине ды сюлмизе сонзэ. Истя умарькскесь ютавтызе якшамо теленть.

Гайгиця ды гайттеме согласнойтне.

Валонь диктантт.

Горнипов, кунсоломс, ванномс, фатямс, блудямс, паниця, давол, теште, жарт, шаштомс, сталмо, завод.

Выборочной диктантт.

Сермадынк ансяк сеть валтнэнь, конат ушодовить гайгиця согласной лангс.

1. Гала, сал, керькс, варма, пель, ки, моро, злыдарь, пиземе, вальма, дуля, талай (умок), бука, лезэ, тев, вайгель, тарваз, бизнэма, нула.

2. Ваз, тансть, гайтев, калаця, мацей, жольни, тол, вакан, кев, горнипов, шекшата, лисьмапря, зоря, кавал, нурдо, бодя, сакал, дива, шабра, рудаз.

Сермадынк ансяк сеть валтнэнь, конат ушодовить гайттеме согласной лангс.

1. Сабан (плуг), рисьме (цепочка), пряка, шанжав, санов, нужачи, прамс, чувома, начко, комоля, ливезь, ветиця, штюрьба, туема, рузава, костямс.

2. Понат, лазкс, сэдь, чумочи, норовава, толкаема, рунго, майсема, шумбрачи, руця, кундамс, покштя, бизнэма, санов, гигерь, кужо (поляна), тарваз, вадов.

Тест

Максозь валонтень кочкадо вал истя, штобу валтнэ ушодовольть парной согласной лангс. Примеркс: Тумо – домка.


1.  Каштом – пандо, ташто, горнипов.

Тодов – сант, конев, давол.

Штире – сярдо, жомка, прамо.

Парсей – бойка, талай, шнамо.

Байге (капля) – тансть, панжомат, костямо.

2.  Домка – толга, сталмо, катка.

Виде – чуро, цопадемс, фатямо.

Галой – качамо, талакадомс, потамо.

Жойнема – сапонь, шабра, чивалдо.

Зепе – цюлка, палка, сэпев.

Калгодо ды чевте согласнойтне.

Валонь диктантт.

Сермадынк ансяк сеть валтнэнь, конат ушодовить чевте согласнойстэ.

1. Сеське, касомс, лемзеркс, пандо, ракша, лембе, рестамс, ризкс, толбандя, латко, цеков, тев, сардо, тикше, зепе, сасамс, цянав.

2. Сэтьме, зыян, сея, суре, ризномс, лездамс, лов, селмо, цюлка, сараз, давол, менель, цеця, сюлгамо, варма, дивамс.

Сермадынк ансяк сеть валтнэнь, конат ушодовить калгодо согласнойстэ.

1. Куля (новость), седямс, ваномс, пувамс, лезэ, лазовкс, сэрей, сиянь, налксемс, цопадемс, тов, нилькс, сув, нардамо.

2. Нузякс, тундо, цюцька, норов, нешке, томбавкс, нолдамс, ламбамо, теле, лавсь, толга, цитнемс, сырне, раужо.

Диктант.

Кудосо.

Тусть лембе масторов цянавтне ды письмартнэ. Садось чаво ды нусманя. Эйкакштне налксить кудосо. Миша арты сеель. Тюжа каткась Рыжик уды каштом лангсо.

Чевте знакось валонть песэ.

Валонь диктантт.

Сермадынк ансяк сеть валтнэнь, конатнень песэ ули чевте знак.

1. Каль, кал, стувтомс, чеерь, венч, сезевемс, кецить, туить, лопат, менель, атякш, ривезь, ведь, конев, сэнь, столь, кептерь.

2. Сексь, ялакс, путызь, валгомс, черть, ушодомс, ушодовсь, баягине, верь, ломань, касы, ливтясь, оршамопель, злыдарь, сэдь.

3. Пель, мель, парго, кедь, вирь, сельведь, лей, тенсть, нармунь, тейтерь, шивеч, вайгель, кель, сывель.

Диктантт.

Покштянь кедьсэ.

Яннэсь чии вирень пачк. Виресь пешксе нармунень мородо. Саша ды Ваня молить кудов. Церынетне якасть инжекс покштяст туртов. Сынст покштяст – вирень ванстыця. Эйкакштне лездасть покштянтень вишка туминень озавтнеме.

Тополень лопат.

Эрясть кавто тополень лопат шабрацек. Сеетьстэ сынь пелькстать кие эйстэст сехте кувать а пры тарадонть лангсто. Вана сась сексесь. Кавто шабратне севномадо сехте икелев ожолгадсть ды прасть чувтонть лангсто.

Туить яксярготне.

Сексень читнестэ пурнасть туеме лембе масторов яксярготне. Сынь кувать ливтнесть тиринь леенть, эрькенть велькска. Вана сынь пурнавсть виде кикскес  ды кармасть ливтямо чилисема енов. Менельстэ марявить сынст простнемань вайгелест. Курок ушоды чилисемась.

Чевте знакось валонть куншкасо.

Валонь диктантт.

Письмар, ведьгев, сельме, умарьчувто, верьгиз, пелькс, лисьма, кельме,  якстерькайть, ульма, эрьке.

Серьгедема, велькс, нуцька, сэтьме, чиньжарамо, вальмалкс, ульця, пильге,  чатьмонема, чарькодемс, кутьмерь.

Вельтявкс, видьметь, кальбуло, вирькужо, пурьгине, ковгерькс, медьгов, сырькай, мельспаро, пеедькшнема, ванькс.
Диктантт.

Раужо варакатне ливтить видьстэ пизэс – тундось карми улеме нурькине.

Бути рана тунда кивчкаи ендол ды пурьгине а маряви – учок коське кизэ.

Вирьсэ.

Валске марто сась вирев телесь. Вишка кузнэтне экшелясть ловсо. Неявсть ансяк текшкест. Менельга уйсь покш пель. Ды вана таго кармась певереме лов.

Якшамодо а пелить.

Чувтотнень лангсто певерсть лопатне. Виресь штадсь. Састыне састь якшамотне. Эрькесь вельтявсь чова эйсэ. Калнэтне пуромсть вейс ды тусть эрьке потмаксонтень. Тосо сынь а пелить якшамодо.

Азбукась (алфавитэсь).

Диктантт.

Якшамо.

Весь ульнесь пек якшамо. Ушосо ведесь теевсь эекс. Модась теевсь калгодо, прок кев. Чить кармась прамо пупиця лов. Ловонь ямкстнэ курок ацызь моданть. Тимка кискась кекшсь кудынезэнзэ.

Телесь сась.

Валске марто Таня лиссь ушов ды а лисеви. Веть моданть лангс прась лов. Крыльцянть вакссо сэрей ловонь шушмо. Перть – пельксэсь ашодояк – ашо. Кудотненьгак вельтинзе ловось. Ансяк турбатнестэ лиси качамо.

Ловонь шушмо.

Совась вирентень якшамговось. Ловонть ды якшамонть эйстэ ковгак а кекшеват. Вана сыре кузонть вакссо сэрей ловонь шушмо. Паряк, тосо уды овтось тундонь самс? Вирьсэ а куш, а каш.

Покш буквась лемсэ, тетя лемсэ, лемсэ ды фамилиясо.

Монь лемем …

Авань лемезэ …

Монь ялгам …

Сонзэ аванзо лемезэ …

Прякатнень панинзе …патям.

Книганть казизе …лелям.

Монь фамилиям …

Ялгань фамилиязо …
Диктантт.

Лездак нармунтненень.

Нармунтне – минек ялганок. Сынь ванстыть паксятнень, виртнень, пиретнень. 

Тельня нармунтненень ярсамс а мезде. Сынь ливтить ломантнень кудотнень ваксс. Эйкакштне лездыть селмов ялгатненень. Петя Славкин ды Женя Малкин тейсть андомкат. Сынь эрьва чине каить тов видьметь, кши паморькст.
Кецямо.

Светлана Петровна Соколова эри Тамбов ошсо. Ошось ашти Цна леенть чиресэ. 

Весть сонензэ сась серма. Нуцькатне сермадсть, што сынь эрить шумбрасто. Покшось – Игорь сермадсь сонсь. Костязь цеця кучсь Надюша. А те кинь артовксось? Те машинанть артызе вишине Павлуша.

Суворов.

Александр Васильевич Суворов чачсь Москов ошсо.

Вишине шкасто Саша сеетьстэ сэрелесь. Церыненть ульнесь мелезэ теевемс виев ломанекс. Эрьва валске сон тейнесь зарядка. Сон валнокшнось кельме ведьсэ. Якшамоне церынесь оршнесь шождынестэ. Виев пиземене Саша ардтнесь алаша лангсо.

Покш буквась ракшань лемсэ.

Валонь диктант.

    Сермадомс валтнэнь, конат ушодовить покш буквасто.

1. Буренка скалось максы ламо ловсо.

2. Тузик ды Шарик кискатне эрить ве кудынесэ.

3. Бутылкасто сими ловсо Орлик вашинесь.

4. Паргинесэ удыть Пушок ды Васька каткалевкскетне.

5. Варма алашась сими ведте.

6. Дружнасто эрить Барбос киска левксэсь ды Мурка каткась.

Диктантт.

Кузя.

Весть Камаев Иван Петрович кандсь кудов ривезь левкске. Ривезь левкскенть ульнесь пицнезь кутмерезэ ды лапазо. Эйкакштне Катя ды Витя кармасть ракшанть пичкавтомо. Ривезь левкэнтень макссть лем Кузя. Зярдо пичкась Кузя, кадовсь эрямо кудосо.

Васень лов.

Ютасть пиземев сексень читне. Менельга секе тев уить чопода пельть. Ды вана кармась певереме васень ловнесь. Чевте вельтявкссо копачасынзе сон виртнень, китнень ды янтнэнь.

Ушосонть а куш, а каш. Вана вирь чирентень лиссь вирень ванстыцясь Николай Иванович. Мельганзо чии чевте ловонть ланга Булька кискась.

Покш буквась масторонь, ошонь, велень, леень, ульцянь лемсэ.

Выборочной диктант.

Сермадомс ансяк сеть валтнэнь, конат сёрмадовить покш буквасто:

1. Московось–мазый ош. 2. Тонавтницятне якасть экскурсияв Болдинав. 3. Волгась ды Донось – покш лейть. 4. Лагересь ашти Алатырь леенть чиресэ. 5. Гагаринэнь лемсэ ульцянтень строить од школа. 6. Валя патям эри Самара ошсо.

Диктантт.

Минек лейтне.

Иссась чуди Мокша лейс. Мокша леесь канды ведензэ Ока лейс. Келей ды домка Ока леесь вастови Волганть марто. Сура лееськак пры Волгас. Мордовиясо улить лия лейтькак: Инсара, Алатырь, Нуя, Сарка.

Кизна минь якинек Дубки велев. Велесь ашти Ока леенть чиресэ. Минек ульнесь од венченек. Минь сеетьстэ уйнинек лейга венчьсэ, кундсинек калт. Калдо каванинек Тузик кисканть ды Пушок катканть. Сынь паро мельсэ ярсасть.

Крокодилдэ кежев.

Южной Американь лейтнесэ эрить калт, конатнень лемест пираньят. Сынст пеест пштить, прок бритват. Пираньятне кайсевить кудоютконь ракшатнень, ломантнень лангс. Сынь ловозь минутас эйстэст кадыть ансяк ловажат.

Бразилиясо пираньянть кундсить ярсамс. Сонзэ сывелезэ вельть тантей.

Справкакс валт: пиранья, Южной Америка.

«Чилисема» журналсто

Валось.

Диктантт.

Теле.

Вана сась якшамо телесь. Чевте ловось кекшизе моданть. Ушосо  аштить сэрей ловонь шушмот. Стака тельня нармушкатненень.

Юля ды Миша молить  вальмало килеенть ваксс. Сынь кандыть кши паморькст ды видьметь. Эйкакштнэ кармить нармунень андомо.

Артыця.

Мон ванан вальмава. Якшамось кадсь суликанть лангсо мазый артовкст. Вана тикше. Вана мазый цецят. Вана вишка нумолнэ кекшсь кузонь келей тарад ало. Парот якшамонть артовксонзо. Ансяк артовкстнэ весе вейке тюсонь – ашот. Лия тюсонзо якшамонть арасть.

Синонимть. Антонимть.

 Тест.

Кочкинк ды сермадынк антонимтнень максозь валтнэнень:

   Сэрей – вишине, покш, алкине;

   Чопода – маней, валдо, ашо;

   Сэтьме – елганя, лавшо, бойка;

   Чевте – лембе, тантей, калгодо;

   Панжи – пексты, чави, уски;

   Ванькс – рудазов, чопода, потмура;

   Кувака – алкине, нурькине, вишкине.

Диктантт.

Ашо вельтявкссо копачизе ловось весе моданть. Вирень кужотне ней теке валаня ашо страницат кодамо–бути покш книгань. Сат валске марто – ашо лангось пешксе сермадовкссто эрьва–кодат черькскеть, тешкскеть. Веть тесэ ульнесть эрьва–кодат вирень ракшат, якасть, лецтнесть, мезть–бути тейнесть. Кие ульнесь? Мезе тейсь?

 



(В.Бианки)

Чокшнэнь само.

Бойкасто кармась чопотеме. Чоподась кекшизе менеленть чилисема енксонзо. Аламо шкань ютазь чоподась копачизе весе менеленть ды кармась раужкадомо. Раужось вельтизе весе моданть, чувтотнень ды кудотнень марто. Друк кирвазсть цильдердыця тештинеть ды лиссь покш сырнень ковось.

Кортамо. Текст.

Списываният.

Максозь валрисьметнень ладсинк мельга – мельцек истя, штобу лисевель текст. Лемдинк текстэнть.

1. Сон сайсь тарад ды панизе кисканть.

2. Весть Пушок удось крыльця лангсо.

3. Каткинесь тандадсь ды жалязь вайгельсэ мявкстнесь.

4. Булька кискась неизе сонзэ ды урнозевсь.

5. Костин Мишань ульнесь катка левксэзэ.

6. Крыльця лангс лиссь Степа.

7. Лемезэ ульнесь Пушок.

1. Церынетне андсть киска левксэнть ды налксесть мартонзо.

2. Весть сынь мусть киска левкс.

3. Церынетне эрить дружнасто.

4. Саша ды Миша ялгат.

5. Эйкакштнэ макссть тензэ лем Жучка.

6. Саша ды Миша саизь киска левксэнть кудов.

7. Сон пеняцязь цийнесь.

Списываният.

Точкатнень таркас путнинк эрявикс валтнэнь.

Куз.

Минь сокссо пачкодинек вирев. Тусь лов. Сон кекшинзе весе пильге чалгавкстнэнь вирень ракшатнень. Вирень кужосо аштесь …   . Минек ули меленек варштамс те  …  лангс.   …кепедевсь сехте сэрейстэ шабрадонзо.    …мазыйстэ витинзе эсензэ тусто тарадонзо.

Справкакс валт: сыре куз, бояраванть, сон, виев чувтось.

Точкатнень таркас путнинк эрявикс валтнэнь.

Овто.

Ушодовсть васень якшамотне. Чова ловне вельтизе моданть. …кувать якась вирьга.  …кецясь меельце маней читненень.   …вешнесь тарка берлоганень. Стака ломанентень тельня вирьстэ муемс  …  эрямотарканзо. Даволтнэ ды кандыловтне вадрясто вельтизь сонзэ. Телень якшамо шкасто  … уды. Сы тундось. Жойнезевить чудикерькстнэ.   …кадсы эсензэ телень удома тарканзо.

Справкакс валт: овтось, сон, вирень азорось, чирьпильгенть, покш ракшась.

    Путодо козонь эряви лоткамотешкс.

Кудосо.

 Ушосо пек якшамо(.) эйкакштне аштить кудосо(.) сынь кармасть налксеме школасо(.) покш патясь тонавты сазорканзо сермадомо(.) сазоркась паро тонавтницясь(.)  кухнясто качады тантей чине(.) аваст аноксты ярсамопель(.) тетяст сермады серма ялганстэнь(.) ялгась эри Москов ошсо.

Куз.

Школав усксть куз(.)  сон ульнесь сэрей виде(.) кузонть стявтызь ды урядызь налкшкесэ(.) весе неть налкшкетнень теизь сынсь эйкакштнэ(.) тесэ машинат, оскат, эрьгть(.) кузонь шишкатнень церынетне тапардызь мазый коневсо(.) Сема леля кузонть пряс ладясь теште.

Диктантт.

Ловонь баба.

Ашти телень чи. Певери шожда ловне. Чувтнэ оршазь ашо оршамосо. Эрькесь уды эенть ало. Эйкакштнэ налксить ушосо. Сынь теить ловонь баба. Сельмензэ раужо тонолнэть. Судозо – пурька, кургозо – чувтонь тарадсто. Паро ловонь бабась!

Предметэнь невтиця валт – существительнойть.

Валонь диктантт.

Сермадынк ансяк существительнойтнень.

1. Веле, кандомс, урок, няка (кукла), морамс, виев, паля, моро, мизолды, лишме, кши, каладо, шекшата, пелема, пенге, тикше.

2. Сюкоро, мизолды, каштом, кашторды, тарад, лопа, лазны, нимиляв, арты, машина, човори, оска, тундо, канды, письмар, ваны, чивалдо, пуло.

3. Ломань, тантей, ракша, туво, мурны, нармунь, панар, аварди, пряка, конев, ловны, пеште, кенкш, кочкт, эйде.

Диктантт.

Сярдо.

Ашо парсейсэ вельтязь паксятне ды виртне. Ловонть лангсо парсте неявить идем ракшань ды нармунень чельгть (следы).

Вана сярдонь пильге чалгавкстнэ. Сярдонть виевть пильгензэ ды сюронзо. Сон пек мазый. Ломантне ванстыть сярдотнень.

Ялакст.

Денис ды Леня - ялакст. Дениска тонавтни школасо. Сон машты ловномо. Леня яки садикев. Сонензэ вете иеть.

Клава бабаст макссь тенст книга. Церынетне кецить казнентень. Дениска кармась стихень ловномо. Леня кунсолось.

Телень налксемат.

Телень чи. Кудонть вакссо налксить эйкакшт. Ванюша строи пандо. Антоша кеверди ловонь оска. Сон карми тееме ловонь баба. Юлянь улить соксонзо. Сон вечки сокссо ардтнеме пандо прясто. Петя моли эй лангов. Сонзэ улить коньканзо.

Глагол.

Выборочной диктантт.
Сермадынк ансяк валтнэнь, конат невтить действия.

1. Соки, кал, види, ожо, кости, лазномс, теште, керямс, сермадызе, эмеж, касы, ванстан, сизесь, книга, чувны, онги.

2. Пиди, ливтясь, катка, валны, вадов, мявкстни, кочкамс, килей, казизе, цецят, кеверсь, строи, кстый, кортась, моли.
3. Ловинзе, раужо, пувась, пизесь, столь, оршни, вал, никси, панжизе, кшни, прась, пешксе, солась, чуди, севны.
Сермадынк ансяк глаголтнэнь.

Човорявкс.

Течи лисинь мон ушов, 

Весе човорявсть прясом:

Алашат ливтить менельга, 

Кискат чийнить чеерь мельга,

Кудотне паксят сокить, 

Тувотне клубов якить,

Трактортнэнь эйсэ эрить, 

Пелюмасо пенгть керить, 

Чувтотне касыть пряст лангс, 

Менель келес сравтовсть сакт,

Яксяргинесь менельбрясто

Модачуварт ертнесь састо.

(Герасимова Люда)

Сермадынк валрисьметнень истя, штобу лисевель евтнема. Муинк глаголтнэнь, тешкстынк кавто тешксэ.

1. Тосо эрясь кежей гуй.

2. Ванна каршонзо лиссь ривезесь.

3. Ривезесь ульнесь кежей ды вачо.

4. Нумолось тандадсь ды совиксэль норантень.

5. Нумолось чийсь кудов.

6. Кода оргодевсь сон гуенть ды ривезенть эйстэ, сонськак а соды.
Диктантт.

Ривезесь ярсась калдо. Ваксканзо мольсь вачо верьгиз. Сон вешсь калнэть ривезенть кедьстэ. Ежовось кучизе верьгизэнть леентень калонь кунцеме. Тосо превтементь пулось кельмесь эентень ды сезевсь. Верьгизэсь кадовсь вачодо ды пуловтомо. Истя ривезесь манизе верьгизэнть. 

                                                              (Рузонь евкссто саевкс)

Журка.

Сексня минь муинек яксярго. Сонзэ ульнесь синдезь селмозо. Минь максынек тензэ лем Журка. Телень перть яксяргонть селмось пичкась, сон пурнась вий ды тонадсь ломантненень. Тунда веленть велькска ливтясть яксяргот. Журка тусь мартост. 

Кавто сеят. 

Вастовсть тея сэдне лангсо кавто сеят. Сэдесь ульнесь домка леень трокс. Кавонет сэдьганть а ютават. Кинень – бути эряви велявтомс. Сеятне пелькстасть кинень велявтома, мейле кармасть тостяеме. Эшкевсть конясост ды прасть кавонест ведентень.

                        
 (Рузонь евкссто саевкс)

Прилагательноесь.

Валонь диктантт.

Сермадынк ансяк прилагательнойтнень.

1. Ожо, пижела, оршамопель, кшнинь, кежей, няка, ашо, сэнь, чокшнэ, мазый, чапамо, сэпей, вальма, чувтонь, сэтьме.

2. Сэрей, маней, певери, ламбамо, кочки, ванькс, пандо, якстере, салов, сеери, рудазов, покш, пиди, калгодо, кельме.

3. Алкине, пиципалакс, вишине, нусманя, чопода, овтумарь, лембе, чевте, мадемс, сыре, бойка, школа, стака, шождыне, кал, виев.

Максозь существительнойтненень кочкадо прилагательнойть:

1. Ривезь, ки, ям, кши, чурька, вирь, тумо, чи, ломань, варма.

2. Умарь, лов, киска, менель, цецят, нимиляв, оска, книга, пряка, сараз.

3. Евкс, куярт, вальма, нумоло, штюрьба, ведь, латко, лей, тикше, пакся.

Диктантт.

Тельня.

Моданть лангсо чевте лов. Пизелксонть лангсо тантей пизелт. Вирьсэ а куш, а каш. Тердизе нумолось варманть. Виев вармась лыкавтызе пизелксонть. Ловонть лангс прасть покш пизелт.Нумолось кеци. Ней пухляня ракшанть пекезэ пешксе.

Сокс лангсо.

Мон чиян вирьга сокс лангсо. Вана ловонть лангсо неявить пильге чалгавкст покш ды вишине идем ракшань.

Вана мон токинь пиче тарад. Лангстонзо прась чевте лов. Пиченть алдо ношкстась ве енов ашо нумолось. Паро вирьсэ тельня.

Тундо.

Эрьва ломаненть ули сех вечкевикс иень шказо. Мон весемеде пек вечкса тундонть. Сыть лембе масторсто весе нармунтне. Сынь горниповкс чоледить тундонь мазый вирьсэнть. Вармась пуви лембестэ. Коштось ванькс.  Чись пейдезь – пейди. Пиже парсейсэ оршавить чувтотне ды модась.

Вал юрось. Вейке раськень валт.

Тест.

     Муинк вейке раськень валтнэнь максозь валтнэнень.

     Пиле – пилекст, пильге, пелема, пилень, пилявкст, пилеть.

     Пеель – пей, пеельма, пейорма,  пеелень, пеельстэ.

     Чувто – чувтонь, чувномс, чувтот, човамс, чувтосто.

     Пря – прякине, прявт, прячерь, превей, прясонзо.

     Килей – килеень, келейгадсь, келемсь, килейбуло, килейстэ, киланго.

Диктантт.

Заданиясь: сермадомсто кочкадо вейке раськень валт тешкстазь валтнэнень

1) Чуварсто пикст а кодсить. 2) Чувтонть керясак – тарадтнэ сынсь прыть. 3) Вирев пенгть а усксить, лисьмас ведь а кайсить. 4) Рудазсо налксят – кедть пацькат. 5) Верьгизэнть лангсо понаськак верьгизэнь.

Чачома чи.

Катянь течи чачома чизэ. Юра лелязо казсь тензэ покш оска. Авазо казсь кукла. Тетязо казсь евксонь книга.

Налксесь Катя оскасо ды кадызе. Налксесь кукласо ды удомо мадстизе. Панжизе Катя книганть ды кармась ловномо.

Книгась – сехте паро казне!

Гайгиця ды гайттеме согласнойтне вал юрсонть.

Валонь диктантт.

1.   Кандса, чарькодсь, кузт, саразт, лазт, паргт, ривезть, мадсь, сыргозсь, крандазт, кедть, кежть, сэдть, пшкадсь, синдсь.

2.   Ледстямс, вазт, верьгизт, ривезть, кандсть, кузсть, пангт, эрьгть, кузтемат, рангстамс, сэдть.

3.   Пильгть, одс, валгсь, рангстась, чоподсь, визькс, лезкс, сеедьстэ, кепедсь, нолдтнесь, сянгт, кедть.

Диктантт.

Кавто атякшт.

Эрясть – аштесть кавто атякшт. Эрьва валске сынь стявтылизь велень эрицятнень. Одсто ладясть эсь ютковаст атякштнэ. Вана кассть – тейсть ды кармасть пелькстамо. Эрьва валске севныльть семс, зярс ярсамо а тердьсызь. Ансяк ривезькесь превиявтынзе шабратнень.                








(Мокшонь евкссто саевкс)

Колмо катка левкскеть.

Эрясть колмо катка левкскеть. Весть сынь совасть почт марто мешокс. Тосто лиссть колмо ашо каткинеть. Ушосо сынь несть ватракш ды кармасть кундсемензэ.  Ватракшось совасьташто содов турбас. Каткинетне мельганзо. Турбасто лиссть колмо раужо каткинеть.

В.Сутеевень коряс

Верьгиз левкс.

Те иестэ тельня вирьсэ пек ламо верьгизт. Весть тетям кандсь верьгиз левкске. Эйкакштнэ телень перть андсть эйсэнзэ, вадяшасть. Ансяк верьгиз левксэсь ломаньс кодаяк эзь тонадо. Тундонтень верьгизэсь кассь, валакадсь.Кизна кардазсто кармасть емамо саразт. Мейле емась верьгизэськак. Сон оргодсь вирев.

Предложениясь  (валрисьме).

    Максозь валтнэнь сюлминк валрисьмес.

1. Ули, катказо, Мурка, Романь;

2. Аноксты, пешть, теленень, урось;

3. Сеельнесь, яннэнть, вишине, лангс, лиссь;

4. Симеме, вечки, чай, бабам;

5. Сярдо, моли, виев, леентень;

6. Ало, учить, нумоло, аваст, левкскетне, куракш;

7. Каштордыть, коське, сеельтне, потсо, тикшенть;

8. Удало, касы, кудонть, пиче, сыре;

9. Жольнить, килей, чудикерькст, вирьсэ.

1. Кизна, сеетьстэ, вирев, эйкакштне, якить;

2. Панжсть, куколокшотне, вирьсэ, мазый, тундонь;

3. Ривезькенть, тюжа, покш ды мазый, пулозо;

4. Учить, виресь, пиземе, паксясь, ды;

5. Вармине, юткова, пуви, шожда, чувтнэнь;

6. Уи, стака, менельга, пель, пиземень;

7. Тантей, медь, мекштне, кандыть;

8. Лемезэ, минек, Рыжик, катканть.

Валтнэнь сюлминк валрисьмес истя, штобу лисевель евтнема:

Калонь кундсиця.

1. Саня лелям, кундсеме, калонь, сеетьстэ, яки.

2. Сон, ульмасо, кундамо, вечки.

3. Банкас, кайси, калтнэнь, кундазь.

4. Авам, штюрьба, чокшне,пиди.

5. Каткась, ужинамс, Васька, калнэть, учи.

Паро важодема.

1. Пенгть, ды, пилить, тетям, Толя лелям. 

2. Сынст, Коля, лазны.

3. Люся, ды, кантнить, Таня, латалов.

4. Ды,авам, пидить, бабам, обед.

5. Важодить, весе.

Скобкасто кочкинк ды сермадынк эрявикс букватнень истя, штобу валрисьменть смустезэ илязо колаво:

1. М(и, а)ша вечки налксеме някасо (кукласо). Сон ст(и,ы) тензэ эрьва кодамо оршамопель. Куклантень сон макссь лем Юл(а, я).

2. Вирьсэ минь неинек (с, п)еель. Минь кандынек сонзэ (к,с)удов, (с,к)аинек тензэ ловсо, максынек кши. Ансяк (с, п)еелесь мездеяк эзь ярса. Савсь кандомс одов (п,в)ирев.

Валрисьметнень ладсинк мельга – мельцек истя, штобу лисевель евтнема:

Идезь письмар.

1. Сережа виевстэ рангстась.

2. Кургсонзо Васька кандсь письмар левкске.

3. Письмарось стакасто лексесь, каткась пек мерькизе сонзэ.

4. Курок нармушкась пичкась, Сережа нолдызе сонзэ ульцяв.

5. Сережа панжизе кенкшенть, кудос совась Васька каткась.

6. Каткась кадызе нармуненть.

7. Церынесь путызе письмаронть клеткас.

Ава ды тейтерезэ.

1. Олянь авазо середи.

2. Варштась тейтерьканть лангс авась, ды пейдезевсь.

3. «Авай, максык монень, мон симса сэпеенть» - мерсь сон.

4. Олянень жаль марявсь авазо.

5. Валске марто сакшнось врачось.

6. Курок авась пичкась, паряк, тейтерензэ вечкемась лездась.

7. Сон кунсолызе аванть ды путсь столенть лангс сэпей ормаменькс.

Ладсинк валрисьметнень мельга – мельцек истя, штобу лисевель евтнема, максодо евтнемантень лем.

(Превтеме сея.)

1. Сеясь скокадсь лисьмантень.

2. Ривезенть сась симемазо.

3. Ривезесь ледстясь сеянть лангс ды лиссь лисьмасто.

4. Озась сон ведрас ды валгсь лисьма потмаксонтень. Симеманзо явавтызе.

5. Мольсь лисьманть вакска сея. Тердизе сонзэ ривезесь.

6. Одов лисьмасто ривезьке а лисеви, ашти, мелявты.










(Рузонь евксонь коряс)

Сермадынк евтнеманть, путнинк лотксематешкстнэнь:

Тундо.

Манейстэ ваны моданть лангс чись ловось солы аварди телесь  леенть лангсо синдевсь эесь вана леентень лиссь сярдо левкскензэ марто виренть велькска ливтнить нармунть гайгевстэ вачкои чувтонтень шекшата лиссь вирькужонтень нумолнэсь весе нармунтне ды ракшатне кецить тундонтень ды лембентень.

Диктант.

Венчке.

Сась лембе тундось. Читне аштить манейть. Крышасто сеетьстэ петнить ведьбайгетне. Чинь налтнэ налксить эрьва ведьбайгинесэ. Тарад лангсо покшолгадсть пургондавкстнэ, курок эйстэст лисить лопинеть. Шольнезь чии чудикерьксэсь. Никитань кедьсэ венчке. Сон нолдызе венченть веденть лангс. Бойкасто канды ведесь венченть эйсэ.

Подлежащей.

Списываният.

Ладсинк валрисьметнень мельга – мельцек истя, штобу лисевель евтнема. Арседе евтнемантень лем.

1. Верьгизэсь сынст кундынзе. (8)

2. Кавто ревелевкст лиссть стадасто. (3)

3. Верьгизэсь мерсь тенст а кунсоломс аванть. (5)

4. Ревень стада якась виренть вакска. (1)

5. Сыре ревесь кармась мелявтомо, тердинзе сынст. (4)

6. Стаданть мельга якась вачо верьгиз. (2)

7. Реве левкстнэ кармасть чийнеме паксянть келес. (6)

8. Сынь тусть васов стаданть эйстэ. (7)







/ Л.Н.Толстоень коряс. /

Валтнэнь сюлминк валрисьмес истя, штобу лисевель евтнема. Максодо евтнемантень лем.

1. Тея, вирев, яннэсь, вети.

2. Налтнэ, налксить, чинь, ведьбайгетнень, валскень, эйсэ.

3. Эрьва – кодамо, панжовить, каршо, чинть, цецятне, тюсонь.

4. Коштось, чинеде, цецянь, пешксе, тантей.

5. Велькссэ, марявить, гайтев, нармунень, виренть, моротне.

Диктантт.

Идема.

Тейтернетне анокстасть урокт. Друк марясть ушосто рангома. Сынь каявсть вальмантень.

Селтось ульнесь кельмезь. Куншкасонзо ведьсэ озясть колмо вишка церынеть. Сынь кундсесть эентень. Эесь жо синтревсь.

Тейтернетне лиссть ульцяв. Чийсть селтонтень. Пеке киське лангсо пачкодсть ведентень. Вейке омбоце мельга таргизь эйкакштнень.

Заданиясь: муинк подлежащеенть васенце ды колмоце валрисьместэ, черькстынк алга вейке черькссэ.

Кши.

Минек кельсэ ламо валт. Но васенцекс ашти кши валось. Арась моданть лангсо седе покш тев, кода шкастонзо ёртомс модас видметнень ды шкастонзо урядамс кенерезь сюронть. Ламо валмеревкст арсезь кши ланга. А кодатт содатадо тынь?

Килей.

Вирь чиресэ касы сэрей килей. Шекшатась вешнесь сукскеть ды пельсь килеентень варя. Тосто лиссь ламбамо килейведь. Шешатась симсь килейведте ды тусь. Килейведесь кармась чудеме килеенть ланга. Састь озязтнэ. Кармасть ливтнеме килеенть перька нимилявтне. Састь коткудавтнеяк. Весень каванинзе тантей ведьсэнзэ килеесь.

Сказуемой.

Диктантт.

Он.

Уды Маша ды неи мазый он. Моли сон тусто вирьга. Ваны – ашти эень эзем лангсо Якшам атя ды ловонь покольнеть ярсы. Тердизе сон Машань кудозонзо. Кудось Якшамонть эень. Цитнить ловонь тештинеть. Удома таркасонзо тешаконь (матрац) таркас аштесь пухляня лов.

                                                                          В.Одоевский

Кие кода ловны.

Телень книгасо эрьва вирень эрицясь сермады эсензэ сермадовкссо. Ломантне тонавтнить чарькодеме неть сермадовкстнэнь сельмсэ. Кода эно ловнома, бути аволь сельмсэ?

А вана ракшатне ловныть судосо. Кискась никсесы букванть телень книгасто ды чарькоди, кие тесэ ульнесь. Ракшатнень судост а манчеви. Вадрясто чарькодьсы кинь те пильгечагавксось. 

Вастовсь Од иесь. Надя каявтынзе налкшкетнень кузонть лангсто ды ливтизе вишкиненть ушов. Кузось ульнесь коське, салмукскетне певерсть ловонть лангс. Надянень жаль марявсь кузось. Тейтернесь стявтызе сонзэ ловонть потс. Таргонь ютазь кузонть эйстэ кадовсь ансяк голой коське палмань. Надянь ули мелезэ тунда озавтомс од кузнэ. Кадык касы кузось!

Предложениясо валтнэнь сюлмавомась.

Диктантт.

Тундо.

Сась тундось. Солась ловось. Леенть лангсто эесь лазновсь ды стамбаро уи веденть ланга. Састь лембе масторсто нармунтне. Грацтне уш анокстасть пизэть. Письмартнэ совасть мелень кудынезэст. Эйкакштнэ весе лиссть ушов. Сынь налксить чинь лембе налтнэнь каршо. Весе кецить тундонтень. Коштось пешксе васень цецянь чинеде.

Тунда.

Сась лембе тундось. Аштить маней чить. Шольнезь чудить чудикерькстнэ Венсти лопинензэ чинть каршо валдо – пиже тикшинесь.

Тонавтницятне састь вирев. Тесэ морыть нармунтне. Сынь састь лембе масторсто тиринь енксов. Люба ды Оля пурнасть васень цецянь пусмот. Сережа, Коля ды Саша налксить клексо. Весе кецить лембентень.

Минек велесэ ламо письмар кудот. Састь тиринь енксов нармунтне. Сынь урядызь мелень пизэтнень. Письмартнэ озасть вальмало пизелксонть лангс ды кармасть морамо. Мон бабань марто вечкан сынст кунсоломо. Письмартнэ ливтнить шабраст туртов инжекс. Кизна сынст кармить улеме левкскест, сынь кармить кандомо кудотненень ярсамопель, андомо левкскетнень.

Евтамо, кевкстема, сергедема ды пшкадема.

Диктантт.

Пушкин.

    Александр Сергеевич Пушкин – рузонь содавикс поэт. Сонзэ содасы весе масторось. Сон чачсь Москов ошсо. Пушкин сермадсь ламо пек паро стихотвореният ды поэмат. Минь эйкакшшкасто вечксынек Пушкинэнь евксонзо. Минь ловнынек евкст Руслан ды Людмила ланга, Салтан инязоронть ланга ды ламо лият. Кодат произведеният А.С.Пушкинэнь ловныде тынь?

Кавто сеят.

    Теине яннэнть лангсо вастовсть карадо – каршо кавто сеят. Ве ендо стенакс аштесь сэрей пандо. Омбоце ендо ульнесь домка латко. Мезе теемс тесэ сеятненень? Сынь кувать арсесть кода улемс. Мейле вейкесь мадсь моданть лангс. Омбоцесь састыне эскельдясь вельксканзо. Истя сынь ютасть тея яннэва ды эрьвась тусь эсензэ киява.

Сеель.

    Чопода веть сеелесь якась вирьга. Несь инзей ды поводизе салмуксонзо лангс. Ведьсэ несь тештине. Сонзэ сеелесь вельтизе пиже лопинесэ.

    Сась валскесь. Сеелесь мольсь ведентень ды саизе лопиненть. Ведьстэ тештиненть таркас сееленть лангс вансь чинь валдо налтось. Вана ракась сеелесь!

Яксярго.

    Эйкакшт, течи кортатано яксяргонть ланга. Яксяргось – ведень нармунь. Сонзэ рунгозо теезь истя, што сон кирди яксяргонть ведь лангсо. Яксяргонь пильгтне аштить седе маласо пулонтень, секс молемстэ сон курок сизи. Ведь лангсто кундамс сонзэ пек стака. Яксяргонть толганзо ваднезь ойсэ, секс сон а начки.

Минек виресь.

    Веленть удало покш вирь. Эйкакштнэ сеетьстэ якить вирев пангс, мастумарь ды пеште мельга. Вирьсэ ламо яннэть, ламо вирень кужот. Эйкакштнэ вадрясто содасызь виренть. Тельня сынь тейнить андомкат нармунтненень ды уртнэнень. Минек вирьсэ эрить сярдот, нумолот, ривезть, сеельть. Виресь мазый иень эрьва шкасто.

Иень перть ютазенть мельс ледстямо.

Диктантт.

Вирень казнетне.

Виресь анды ломантнень, ракшатнень, нармунтнень.

Ломантне вечкить якамо вирев. Сынь кувать якить вирьга, вешнить пангт, кистойть, инзейть. Вирьстэ ломантне кандыть пешксе кептерть вирень казнеть.

Урось теленень кости пангт. Сеелесь аноксты умарть. Нармунтне ярсыть чевгте. Весень анды сюпав виресь. Ракшатненень ды нармунтненень максы сон удома, эрямо тарка.

Эйкакшт, ванстодо виренть!

